Mien oolet Rad

Melodie und Text: Peter Schröder

Ick bün stolz up wat, dat is mien oolet Rad,

dat bringt mi hen un trüüch in´n nu.

Findt ´n Fete statt, un wü maakt leer dat Fatt,

ward man manchmal ´n bäten duhn.

Un wenn dütt oole Deiert in Richtung Graben eiert,

denn bockt dat vörn un smitt mi av.

Oh ja, mien oolet Rad het sein beste Tiedn all hat.

Bie´n Kräuger sitt ´n gemütliche Rundn,

bün middenmang un find keen Endn.

Ick bliev dor kläbn, un so vergeiht Stundn üm Stundn.

Föhr mit ´n Rad, dat is de Trend

Dörch de Feldmark dörch, un ick freier ok öllich,

ick hev dat swoore Peern all satt.

Ja ja, mien oolt Rad het sein beste Tiedn all hat.

Mut ick in´n Düstern rut is meist dat Licht kaputt,

Dynamout,- geiht nich so swoor.
Eenmal hebbt´s sick traut un mi dat Rad all klaut,

doch na ne Woch wör´t wedder dor.

So´n oole Iesenstangn is as ´n Boomerang,

dor büst na teihnmal peern all matt.

Oh ja mien oolet Rad het sein beste Tiedn all hat.

Inne Köck, dor sitt ´n gemütliche Rundn,

bün middenmang un find keen Endn.

Ick bliev dor kläbn un so vergeiht Stundn üm Stundn.

Föhr mit´n Rad, dat is de Trend.

Kööp ick ´n niejet Rad, un dat eiht öllich av, 

bün ick nah ´n halve Stundn geschafft.

Mien oole Knaacken hebbt de besten Tiedn all hat.

